
மங்க³ளாசரணம் 4

ஶ்ரீக³ணேஶாய நம: ।
ஶ்ரீமதே ராமாநுஜாய நம: ।
ஶ்ரீமத்³வேங்கடேஶாய நம: ।
வக்ரதுண்ட³ மஹாகாய கோடிஸூர்யஸமப்ரப⁴ ।
நிர்விக்⁴நம் குரு மே தே³வ ஸர்வகார்யேஷு ஸர்வதா³॥ 1॥
ஸர்வரூபமயீ தே³வீ ஸர்வம் தே³வீமயம் ஜக³த் ।
அதோऽஹம் விஶ்வரூபாம் தாம் நமாமி பரமேஶ்வரீம் ॥ 2॥
உத்³ப⁴வஸ்தி²திஸம்ஹாரகாரிணீம் க்லேஶஹாரிணீம் ।
ஸர்வஶ்ரேயஸ்கரீம் ஸீதாம் நதோऽஹம் ராமவல்லபா⁴ம் ॥ 3॥
ஶ்ரீராமசந்த்³ர ரகு⁴புங்க³வ ராஜவர்ய
ராஜேந்த்³ர ராம ரகு⁴நாயக ராக⁴வேஶ ।
ராஜாதி⁴ராஜ ரகு⁴நந்த³ந ராமசந்த்³ர
தா³ஸோऽஹமத்³ய ப⁴வத: ஶரணாக³தோऽஸ்மி ॥ 4॥
மஹாலக்ஷ்மி நமஸ்துப்⁴யம் நமஸ்துப்⁴யம் ஸுரேஶ்வரி ।
ஹரிப்ரியே நமஸ்துப்⁴யம் நமஸ்துப்⁴யம் த³யாநிதே⁴ ॥ 5॥
ராதா⁴ ஸாத்⁴யம் ஸாத⁴நம் யஸ்ய ராதா⁴
மந்த்ரோ ராதா⁴ மந்த்ரதா³த்ரீ ச ராதா⁴ ।
ஸர்வம் ராதா⁴ ஜீவநம் யஸ்ய ராதா⁴
ராதா⁴ வாசிம் கிம் தஸ்ய ஶேஷம் ॥ 6॥
க்ரு’ஷ்ணாய வாஸுதே³வாய ஹரயே பரமாத்மநே ।
ப்ரணதக்லேஶநாஶாய கோ³விந்தா³ய நமோ நம:॥ 7॥
அஶேஷஸம்ஸாரவிஹாரஹீந-
மாதி³த்யக³ம் பூர்ணஸுகா²பி⁴ராமம் ।
ஸமஸ்தஸாக்ஷிம் தமஸ: பரஸ்தா-

ந்நாராயணம் விஷ்ணுமஹம் ப⁴ஜாமி ॥ 8॥
யம் ஶைவா:ஸமுபாஸதே ஶிவ இதி ப்³ரஹ்மேதி வேதா³ந்திநோ
பௌ³த்³தா⁴ பு³த்³த⁴ இதி ப்ரமாணபடவ: கர்தேதி நையாயிகா: ।
அர்ஹந்நித்யத²ஜைநஶாஸநரதா: கர்மேதி மீமாம்ஸகா:
ஸோऽயம் வோ வித³தா⁴து வாஞ்சி²தப²லம் த்ரைலோக்யநாதோ²ஹரி:॥ 9॥
கு³ருர்ப்³ரஹ்மா கு³ருர்விஷ்ணு:கு³ருர்தே³வோ மஹேஶ்வர: ।
கு³ரு:ஸாக்ஷாத்பரப்³ரஹ்ம தஸ்மை ஶ்ரீகு³ரவே நம:॥ 10॥
அஜ்ஞாநதிமிராந்த⁴ஸ்ய ஜ்ஞாநாஞ்ஜநஶலாகயா ।
சக்ஷுருந்மீலிதம் யேந தஸ்மை ஶ்ரீகு³ரவே நம:॥ 11॥
லக்ஷ்மீநாத²ஸமாரம்பா⁴ம் நாத²யாமுநமத்⁴யமாம் ।
அஸ்மதா³சார்யபர்யந்தாம் வந்தே³கு³ருபரம்பராம் ॥ 12॥
ஶ்ரீமாந் வேங்கடநாதா²ர்ய: கவிதார்கிககேஸரீ ।
வேதா³ந்தாசார்யவர்யோ மே ஸந்நித⁴த்தாம் ஸதா³ஹ்ரு’தி³॥ 13॥
இதி ஶ்ரீமங்க³ளாசரணம் 4॥

